GARIS PANDUAN
PENUBUHAN PASUKAN BOMBA SUKARELA


1. PENDAHULUAN

Mengikut senarai 1 di Jadual ke-9, Perlembagaan Persekutuan pindaan 1976, pencegahan dan pemadaman kebakaran termasuk perkhidmatan bomba dan pasukan bomba adalah di bawah tanggungjawab Kerajaan Persekutuan.  Justeru itu, Balai Bomba dibina dari semasa ke semasa di tempat-tempat strategik oleh kerajaan bagi memenuhi tanggungjawab ini.  Walaupun demikian usaha ini masih belum dapat menampung keperluan yang menyeluruh khususnya di bandar-bandar kecil dan penempatan di luar bandar, fenomena ini dijangka akan berterusan dalam tempoh beberapa dekad lagi.  Salah satu langkah yang telah dan sedang diambil bagi tujuan mengisi kekosongan ini adalah dengan memperkenalkan dan menggerakkan penubuhan pasukan Bomba Sukarela di seluruh Negara.  Petikan para 14.65 Rancangan Malaysia Ketujuh berbunyi, “Pasukan Sukarelawan Bomba akan ditubuhkan dalam masyarakat dan mereka akan diberikan latihan dalam pemadaman dan pencegah kebakaran”.  Tujuannya adalah untuk memastikan pasukan sukarelawan yang terlatih boleh diambil tindakan serta merta untuk menghadapi kemungkinan berlakunya kebakaran.

Semenjak program ini diperkenalkan pada tahun 1987 pasukan-pasukan ini telah banyak memberikan munafaat kepada masyarakat setempat dan juga Jabatan Bomba dan Penyelamat Malaysia, di mana banyak kejadian-kejadian kebakaran dapat dikawal di peringkat awal sebelum ketibaan pasukan bomba.

Pasukan bomba sukarela ini akan bertambah berkesan lagi apabila penubuhannya terkandung dalam Akta Perkhidmatan Bomba 1988 di bawah seksyen 62(1)(Ca).


2. OBJEKTIF

Tujuan penubuhan Pasukan Bomba Sukarela di kawasan tertentu bagi menggalakkan penduduk-penduduk setempat untuk:-

2.1. Penubuhan pasukan pemadaman dan penyelamat bagi mengambil tindakan awal jika berlaku kebakaran sebelum ketibaan Pasukan Bomba Dan Penyelamat Malaysia.

2.2. Membantu memberikan khidmat nasihat kepada masyarakat setempat terhadap bahaya-bahaya kebakaran dan langkah-langkah pencegahan kebakaran.

2.3. Mengeratkan koordinasi dengan Jabatan Bomba Dan Penyelamat serta lain-lain agensi berkaitan dengan keselamatan kebakaran.

2.4. Pasukan Bomba Sukarela akan dapat membantu Jabatan Bomba Dan Penyelamat Malaysia di dalam usaha-usaha penjagaan pili bomba yang terdapat di kawasan masing-masing.

3. POLISI PENUBUHAN

Penubuhan Pasukan Bomba Sukarela adalah di bawah peruntukan seksyen 62(1)(Ca) Akta Perkhidmatan Bomba 1988 dan tertakluk kepada kawalan Jabatan Bomba Dan Penyelamat Malaysia dan penubuhannya tidak akan melibatkan implikasi kewangan terhadap kerajaan.

4. ORGANISASI

Bagi mempastikan pasukan bomba sukarela dijalankan secara lebih berkesan perlu ada organisasi bagi pasukan tersebut seperti berikut:-
4.1. Penaung

Peringkat Kebangsaan adalah Yang Berhormat Menteri Perumahan Dan Kerajaan Tempatan dan peringkat negeri boleh dilantik daripada kalangan Yang Berhormat MB/KM negeri masing-masing atau orang-orang yang berpengaruh di kawasan berkenaan.

4.2. Penasihat Pasukan Bomba Sukarela

Penasihat Pasukan Bomba Sukarela ini hendaklah terdiri Pengarah atau Pegawai Kanan Bomba Jabatan Bomba Dan Penyelamat peringkat negeri atau daerah berkenaan.

4.3. Struktur Organisasi

Suatu Jawatankuasa yang dinamakan Jawatankuasa Pengelola Pasukan Bomba Sukarela hendaklah dilantik di dalam Mesyuarat Agong Dwi-Tahunan yang terdiri daripada:-

a) Seorang Pengerusi.
b) Seorang Timbalan Pengerusi.
c) Seorang Setiausaha.
d) Seorang Penolong Setiausaha.
e) Seorang Bendahari.
f) Empat (4) orang Ahli Jawatankuasa.

Jawatan-jawatan di para 4.3 di atas hendaklah dicadangkan dan disokong dan pemilihan dijalankan dengan cara mengundi oleh ahli-ahli di dalam Mesyuarat Agong Dwi-Tahunan.  Kecuali jawatan Setiausaha dan Penolong Setiausaha yang akan dilantik oleh Pengerusi sendiri.

4.4. Syarat-Syarat Keahlian

a) Keahlian adalah terbuka kepada penduduk setepat yang berumur 18 tahun ke atas, mempunyai keupayaan kesihatan yang baik, tidak cacat anggota dan Warganegara Malaysia.

b) Permohonan menjadi ahli hendaklah menggunakan borang permohonan seperti Lampiran ‘B’ dan disokong oleh Pengerusi.  Permohonan hendaklah dihantar kepada Setiausaha.  Jawatankuasa boleh mengikut budibicaranya menolak sebarang permohonan tanpa memberi apa-apa sebab.

c) Tiap-tiap permohonan yang permohonannya telah diluluskan hendaklah memberikan pengakuan taat setia sebagai ahli pasukan.

d) Setiap ahli digalakkan untuk mengambil perlindungan insuran secara berkelompok bagi kepentingan masa hadapan.

e) Permohonan untuk menjadi ahli akan dikenakan bayaran sebanyak Ringgit Malaysia Sepuluh sahaja (RM 10.00).

f) Ahli-Ahli Pasukan Bomba Sukarela hendaklah:-

i) Menghadiri latihan yang telah ditetapkan oleh Jabatan Bomba Dan Penyelamat Malaysia.

ii) Menghadiri diri untuk bertugas pemadaman dan penyelamat ke tempat kebakaran atau lain-lain tugas kecemasan.

iii) Mematuhi apa-apa arahan yang ditetapkan oleh Jawatankuasa Pengelola atau Ketua Pasukan.  Di dalam kerja memadam kebakaran yang dihadiri oleh Pasukan Bomba Dan Penyelamat Malaysia, ahli-ahli Pasukan Bomba Sukarela hendaklah mematuhi segala arahan Pegawai Kanan Bomba yang mengetuai operasi pemadaman tersebut supaya mengelakkan percangahan dan bahaya-bahaya tidak seragam dalam tindakan operasi.

iv) Memberitahu Ketua Pasukan dengan kadar segera bila tidak aktif kerana sakit atau urusan-urusan peribadi.

v) Tidak dibenarkan memberi maklumat tentang hal-hal kebakaran yang dihadiri kepada media masa.

vi) Memakai uniform yang telah ditetapkan bila hadir di tempat kebakaran, perbarisan, latihan dan lain-lain aktiviti pasukan.

vii) Memberi notis dalam tempoh tidak kurang daripada satu bulan jika hendak berhenti daripada menjadi ahli pasukan atau berpindah ke kawasan lain.

viii) Tidak menggunakan atau memakai uniform pasukan di luar aktiviti pasukan atau menyalahgunakan uniform.

4.5. Larangan Keahlian

i) Pasukan atau ahli-ahlinya dilarang mengadakan sebarang permainan perjudian di tempat persediaan atau mana-mana tempat yang berkaitan dengan aktiviti-aktiviti pergerakan Pasukan Bomba Sukarela.

ii) Pasukan dilarang menyalahguna peralatan memadam pasukan yang disediakan.

iii) Pasukan ini tidak boleh menjalankan loteri, sama ada dikhaskan kepada ahli-ahli atau tidak atas nama pasukan atau jawatankuasa atau ahli tanpa kelulusan daripada pihak berkuasa berkenaan.

iv) Semasa menjalankan operasi memadam kebakaran pasukan dilarang melakukan perbuatan yang menyalahi undang-undang.

4.6. Pemberhentian Dan Pemecatan Ahli

i) Ahli yang hendak berhenti menjadi pasukan hendaklah memberi notis secara bertulis dalam tempoh satu bulan terlebih dahulu kepada Setiausaha.

ii) Mana-mana ahli yang gagal mematuhi undang-undang pasukan atau bertindak dalam cara yang mencemarkan nama baik pasukan bolehlah dipecat atau digantungkan keahliannya dalam sesuatu tempoh sebagaimana yang difikirkan munasabah oleh Jawatankuasa Pengelola.  Sebelum Jawatankuasa memecat atau menggantungkan ahli tersebut, ahli itu hendaklah diberitahu sebab-sebab pemecatan atau penggantungan secara bertulis.  Ahli tersebut juga hendaklah diberitahu peluang untuk member penjelasan membela dirinya.

4.7. Penamatan Pasukan

Mana-mana Pasukan boleh ditamatkan sekiranya mereka didapati:-

i) Pasukan didapati tidak aktif lagi.

ii) [bookmark: _GoBack]Pasukan didapati menjalankan aktiviti-aktiviti yang melanggar atau menyeleweng dari peraturan pergerakan pasukan yang ditetapkan.

4.8. Penarikan Sumbangan Atau Kemudahan Bagi Pasukan Yang Ditamatkan.

Semua sumbagan atau kemudahan peralatan mahupun kewangan yang telah disumbangkan oleh pihak kerajaan atau pihak swasta akan ditarik balik dan akan diberikan kepada pasukan lain atau badan-badan kebajikan yang berkaitan.

4.9. Tuntutan

Ahli-Ahli pasukan tidak boleh membuat apa-apa tuntutan atau dakwaan terhadap kerajaan sekiranya berlaku apa-apa kecederaan semasa latihan atau memadam kebakaran.

5. SEKRETERIAT

Bagi melicinkan perjalanan pertubuhan dan pergerakan pasukan bomba sukarela di seluruh Negara, peringkat Sekreteriat berikut hendaklah diadakan:-

5.1. Sekreteriat  Peringkat Pusat

a) Pegawai-Pegawai tetap hendaklah dilantik dan dibantu oleh beberapa orang ahli sukarela bertempat di Ibu Pejabat, Jabatan Bomba Dan Penyelamat Malaysia.

b) Tugas Sekreteriat Peringkat Pusat:-

i) Merancang dan mengawalselia penubuhan Pasukan Bomba Sukarela peringkat pusat.

ii) Mengumpul dan menyebarkan maklumat berkaitan dengan penubuhan serta aktiviti Pasukan Bomba Sukarela seluruh Negara.

iii) Merangka program-program yang berkesan bagi mempertingkatkan keberkesanan Pasukan Bomba Sukarela peringkat pusat.

5.2. Sekreteriat  Peringkat Negeri

a) Pegawai-Pegawai tetap hendaklah dilantik dan dibantu oleh beberapa orang ahli sukarela bertempat di Ibu Pejabat, Jabatan Bomba Dan Penyelamat Negeri.

b) Tugas Sekreteriat Peringkat Negeri:-

i) Merancang dan mengawalselia penubuhan Pasukan Bomba Sukarela peringkat negeri.

ii) Mengumpul dan menyebarkan maklumat berkaitan dengan penubuhan serta aktiviti Pasukan Bomba Sukarela ke peringkat Pusat.

iii) Merangka program-program yang berkesan bagi mempertingkatkan keberkesanan Pasukan Bomba Sukarela peringkat negeri.

6. PENUBUHAN PASUKAN BOMBA SUKARELA

6.1. Permohonan bagi pendaftaran penubuhan pasukan bomba sukarela dibuat kepada Pendaftaran Pertubuhan Malaysia melalui Sekreteriat peringkat negeri.  Sekreteriat peringkat negeri akan memproses permohonan dan akan mengemukakan kepada Pendaftaran Pertubuhan.  Proses permohonan penubuhan pasukan adalah seperti di Lampiran ‘A’.

6.2. Unit Pemadaman Dan Penyelamat

Setiap pasukan hendaklah menubuhkan Unit Pemadam Dan Penyelamat yang terdiri daripada ahli-ahli berdaftar.  Unit ini hendaklah mengandungi seorang ketua dan sekurang-kurangnya 20 orang ahli.

7. KEWANGAN

Bagi mempastikan kewangan pasukan sentiasa diuruskan dengan baik dan mematuhi undang-undang dan peraturan maka berikut adalah pengurusan kewangan pasukan perlu diikuti:-

7.1. Kewangan bagi Pasukan Bomba Sukarela boleh diperolehi dari sumber-sumber berikut:-

a) Semua jumlah wang yang disumbangkan oleh Kerajaan.

b) Derma-derma atau hadiah yang diberikan oleh orang ramai kepada Pasukan Bomba Sukarela diterima oleh Pengerusi.

c) Yuran dari keahlian.

d) Semua jumlah wang dan faedah yang diperolehi daripada penganjuran aktiviti-aktiviti yag dijalankan oleh Pasukan Bomba Sukarela.




7.2. Perbelanjaan

a) Wang pasukan tidaklah boleh digunakan dengan sewenang-wenangnya.  Sebarang perbelanjaan terlebih dahulu mendapat persetujuan Ahli Jawatankuasa.

b) Bendahari dibolehkan menyimpan wang runcit tidak lebih daripada RM 100.00 pada suatu masa.  Wang yang lebih daripada jumlah itu mestilah dimasukkan ke dalam bank yang dipersetujui oleh Jawatankuasa.  Akaun kira-kira bank itu hendaklah di atas nama Pasukan Bomba Sukarela.

c) Segala cek atay kenyataan pengeluaran wang daripada kira-kira pasukan hendaklah ditandatangani bersama oleh Pengerusi, Setiausaha dan Bendahari, maka bolehlah Jawatankuasa melantik sesiapa di antara mereka sebagai pengganti untuk menandatangani cek-cek atau kenyataan pengeluaran wang pasukan.

d) Perbelanjaan yang lebih daripada RM500.00 bagi sesuatu masa tidak boleh dibayar dengan tidak diluluskan terlebih dahulu oleh Jawatankuasa dan perbelanjaan yang lebih daripada RM1,000.00 bagi sebulan tidak boleh dilakukan tanpa mendapat kebenaran Mesyuarat Agong terlebih dahulu.  Perbelanjaan yang kurang daripada RM500.00 bagi sesuatu masa bolehlah diluluskan oleh Pengerusi bersama Setiausaha dan Bendahari.

e) Penyata kira-kira hendaklah disediakan oleh Bendahari dan diperiksa oleh Pemeriksa Kira-Kira yang dilantik mengikut para 4.9 dengan seberapa segeranya setelah tamat tahun kewangan.  Penyata kira-kira yang telah diodit itu hendaklah dikemukakan untuk kelulusan Mesyuarat Agong Dwi-Tahunan yang berikut dan salinan-salinannya hendaklah dibekalkan untuk maklumat ahli di alamat berdaftar atau di tempat mesyuarat bagi pasukan.

7.3. Pemeriksa Kira-Kira

a) Dua orang hendaklah dilantik di dalam Mesyuarat Agong Dwi-Tahunan sebagai Pemeriksa Kira-Kira Kehormat.  Ia/Mereka akan memegang jawatan selama satu tahun dan tidak boleh dilantik semula.

b) Pemeriksa Kira-Kira adalah dikehendaki memeriksa kira-kira pasukan bagi setahun dan membuat laporan atau pengesahan untuk Mesyuarat Agong Dwi-Tahunan.  Ia juga dikehendaki pada bila-bila masa oleh Pengerusi memeriksa kira-kira pasukan bagi bila-bila masa di dalam tempoh jawatan-jawatannya atau mereka dan membuat laporan kepada Jawatankuasa.

7.4. Pengamanahan

a) Tiga orang pengamanah yang berumur lebih daripada 21 tahun hendaklah dilantik di dalam Mesyuarat Agong dan mereka akan berkhidmat selama yang dikehendaki oleh pasukan.  Kepada mereka akan diamanahkan semua harta tetap kepunyaan pasukan dengan menandatangani suatu Surat Amanah (Deed Of Trust).

b) Pengamanah tidak boleh menjual, menarik balik atau menukarkan milik harta kepunyaan pasukan dengan tidak ada persetujuan dan kuasa yang diberhentikan oleh Mesyuarat Agong Pasukan.

c) Seorang Pengamanah boleh dilucutkan daripada jawatannya oleh Mesyuarat Agong oleh sebab uzur kerana penyakit, tidak jujur, tidak siuman, tidak berada dalam negeri atau kerana sebab lain yang menyebabkan ia tidak boleh menjalankan tugasnya atau pekerjaannya dengan memuaskan.  Jika berlaku kematian, perletakan jawatan atau pembuangan bagi seseorang pengamanah, maka kekosongan itu bolehlah dipenuhkan oleh Pengamanah yang baru dilantik di dalam Mesyuarat Agong.

8. MESYUARAT AGONG

8.1. Pengelolaan pasukan ini terserah kepada Mesyuarat Agong Dwi-Tahunan.  Sekurang-kurangnya satu perdua daripada jumlah ahli yang berhak mengundi atau dua kali jumlah Ahli Jawatankuasa, mengikut mana yang kurang hendaklah hadir di dalam Mesyuarat Agong bagi mengesahkan perjalanan mesyuarat dan mencukupkan korum untuk mesyuarat.

8.2. Jika korum tidak mencukupi selepas setengah jam daripada waktu yang ditetapkan untuk mesyuarat, maka mesyuarat itu hendaklah ditangguhkan kepada suatu tarikh (tidak lebih daripada 30 hari) yang ditetapkan oleh Jawatankuasa.

8.3. Mesyuarat Agong Dwi-Tahunan bagi Pasukan Bomba Sukarela hendaklah diadakan secepat mungkin setelah berakhir tahun kewangan tetapi tidak lewat daripada 31 Mac pada tarikh, masa dan tempat yang ditetapkan oleh Jawatankuasa.  Kerja-kerja Masyuarat Agong Tahunan ialah:-

a) Menerima laporan Jawatankuasa mengenai kerja-kerja Pasukan Bomba Sukarela dalam tahun lepas.

b) Menerima laporan Bendahari dan penyata kira-kira yang telah diaudit bagi tahun yang lalu.

c) Melantik Ahli-Ahli Jawatankuasa dan Pemeriksa Kira-Kira untuk tahun yang akan datang.

d) Menguruskan perkara-perkara lain yang dibentangkan di dalam mesyuarat

8.4. Setiausaha hendaklah menghantar kepada tiap-tiap ahli sekurang-kurangnya 14 hari sebelum Mesyuarat Agong Dwi-Tahunan diadakan, satu agenda termasuk salinan peringatan mesyuarat dan laporan-laporan berserta dengan penyata kira-kira pasukan bagi tahun lalu yang telah diaudit.  Salinan surat-surat itu juga hendaklah dibekalkan untuk dibaca oleh ahli-ahli di tempat mesyuarat pasukan.

8.5. Mesyuarat Agong Khas bagi pasukan ini boleh diadakan:-

a) Apabila difikirkan mustahak oleh Jawatankuasa, atau

b) Di atas permintaan beramai-ramai oleh tidak kurang daripada jumlah ahli dengan menerangkan tujuan-tujuan dan sebab-sebab mengadakannya.  Permintaan itu hendaklah dihantar kepada Setiausaha Pasukan.

8.6. Mesyuarat Agong Khas yang diminta oleh ahli-ahli hendaklah diadakan pada satu tarikh di dalam satu bulan daripada tarikh penerimaan permintaan mesyuarat itu.

8.7. Pengumuman dan agenda untuk Mesyuarat Agong Khas itu hendaklah diedarkan oleh Setiausaha kepada semua ahli sekurang-kurangnya 14 hari sebelum tarikh yang telah ditetapkan untuk bermesyuarat.

8.8. Para 8.1 dan 8.2 di dalam garis panduann ini berkenaan korum dan penangguhan Mesyuarat Agong Dwi-Tahunan boleh digunakan untuk Mesyuarat Agong Khas tetapi dengan syarat jika forum tidak mencukupi selepas setengah jam daripada waktu yang telah ditetapkan bagi Mesyuarat Agong Khas atas permintaan ahli-ahli, maka mesyuarat itu hendaklah dibatalkan.  Dalam masa 6 bulan daripada tarikh ini, Mesyuarat Agong Khas atas permintaan ahli-ahli dengan tujuan yang sama tidak boleh diadakan.

8.9. Setiausaha hendaklah menghantar kepada tiap-tiap ahli satu salinan draf peringatan tiap-tiap Mesyuarat Agong Dwi-Tahunan dan Mesyuarat Agong Khas dengan seberapa segera yang boleh setelah selesainya mesyuarat itu.

9. PENGURUSAN JAWATANKUASA PENGELOLA

9.1. Pengerusi dalam masa menyandang jawatannya hendaklah mempengerusikan semua mesyuarat agong, dan semua mesyuarat jawatankuasa dan bertanggungjawab atas kesempurnaan perjalanan semua mesyuarat.  Ia mempunyai undi pemutus dan hendaklah menandatangani peringatan-peringatan mesyuarat bila telah mesyuarat diluluskan.  Ia hendaklah menandatangani semua cek pasukan bersama-sama dengan Setiausaha dan Bendahari.

9.2. Timbalan Pengerusi hendaklah memangku jawatan Pengerusi semasa ketiadaannya.

9.3. Setiausaha hendaklah menjalankan kerja-kerja pentadbiran pasukan mengikut undang-undang dan hendaklah ia menjalankan perintah mesyuarat-mesyuarat agong dan jawatankuasa.  Ia bertanggungjawab mengurus hal-hal surat menyurat dan menyimpan semua buku, surat dan kertas kecuali kira-kira dan buku kewangan.  Setiausaha hendaklah menyimpan buku daftar ahli yang mengandungi butir-butir seperti nama, umur, kad pengenalan, pekerjaan dan alamat tiap-tiap ahli.  Ia hendaklah hadir di dalam semua mesyuarat dan membuat catatan-catatan mesyuarat.  Ia hendaklah menandatangani semua cek pasukan bersama=sama dengan Pengerusi dan Bendahari.  Setiausaha hendaklah dalam masa 28 hari daripada tarikh Mesyuarat Agong Dwi-Tahunan diadakan mengirim penyata tahunan pasukan kepada Jabatan Bomba Dan Penyelamat.
9.4. Penolong Setiausaha hendaklah menolong Setiausaha menjalankan kerja-kerjanya dan memangku jawatan itu semasa ketiadaan Setiausaha.

9.5. Bendahari adalah bertanggungjawab berkenaan semua hal kewangan pertubuhan.  Ia hendaklah membuat dan menyimpan kira-kira berkenaan semua perkara kewangan dan bertanggungjawab di atas kebetulannya.  Ia hendaklah menandatangani semua cek pasukan bersama-sama dengan Pengerusi dan Setiausaha.

10. TUGAS DAN TANGGUNGJAWAB

10.1	Jawatankuasa Pengelola

a) Jawatankuasa Pengelola bertanggungjawab bagi mengelola dan mengaturkan kerja-kerja harian pasukan dan membuat keputusan atas perkara-perkara mengenai perjalanan pasukan yang dipersetujui dalam Mesyuarat Agong.  Jawatankuasa seharusnya tidak boleh membuat tindakan bertentangan dengan keputusan Mesyuarat Agong dan Jawatankuasa mestilah sentiasa taat kepada keputusan Mesyuarat Agong.  Jawankuasa hendaklah member laporan berkenaan kegiatan-kegiatannya dalam tahun lalu kepada tiap-tiap Mesyuarat Agong Tahunan.

b) Jawatankuasa hendaklah bermesyuarat sekurang-kurangnya sekali di dalam dua bulan.  Pengumuman bagi tiap-tiap mesyuarat hendaklah diberikan kepada ahli-ahli 14 hari terlebih dahulu.  Pengerusi dengan bersendirian atau tidak kurang daripada 4 orang Ahli Jawatankuasa bersama-sama pada bila-bila masa.

c) Jika timbul perkara mustahak yang berkehendakkan kelulusan Jawatankuasa dan Mesyuarat Jawatankuasa tidak dapat diadakan, maka Setiausaha bolehlah mendapatkan kelulusan daripada Ahli-Ahli Jawatankuasa dengan surat pekeliling.  Syarat-syarat yang berikut hendaklah disempurnakan sebelum keputusan Jawatankuasa boleh dianggap sebagai telah diterima:-

i) Masalah yang dibangkitkan itu hendaklah dibutirkan dengan terang di dalam surat pekeliling yang dihantar kepada tiap-tiap Ahli Jawatankuasa.

ii) Sekurang-kurangnya setengah daripada bilangan Ahli Jawatankuasa mestilah menyatakan persetujuan atas bantahan mereka kepada cadangan itu, dan

iii) Keputusan hendaklah dengan undian terbanyak.  Sebarang keputusan yang didapati melalui surat pekeliling hendaklah dilaporkan oleh Setiausaha kepada Mesyuarat Jawatankuasa kemudiannya untuk disahkan dan dicatatkan di dalam peringkat mesyuarat.

d) Ahli-Ahli Jawatankuasa yang tidak menghadiri Mesyuarat Jawatankuasa tiga kali berturut-turut tanpa alasan yang munasabah akan dianggap sebagai telah meletak jawatan.

e) Jika seseorang Ahli Jawatankuasa meninggal dunia atau meletak jawatan, calon yang kedua yang mendapat undi terbanyak di dalam pemilihan yang lalu hendaklah dipanggil untuk memenuhkan kekosongan itu.  Jika calon yang sedemikian tidak ada atau menolak jawatan itu, maka berkuasalah Jawatankuasa melantik ahli pasukan yang lain memenuhkan kekosongan itu sehingga Mesyuarat Agong Dwi-Tahunan diadakan.

f) Mengawal dan mengambil tindakan disiplin ahli-ahli jika perlu dengan cara yang munasabah.

g) Menentukan jadual, masa dan tarikh latihan-latihan kepada ahli pasukan dengan kerjasama Jabatan Bomba Dan Penyelamat Malaysia.

h) Berusaha mendapatkan apa-apa sumbangan untuk membiayai perbelanjaan-perbelanjaan pasukan secara sah.

i) Menyampaikan laporan-laporan mengenai penglibatan ahli-ahli pasukan di dalam kerja memadam kebakaran kepada Pengarah Bomba Negeri dalam tempoh 1 minggu daripada tarikh kejadian.  Laporan seperti dalam Lampiran ‘C’.

10.2	Tugas-Tugas Penasihat

a) Mengawasi aktiviti-aktiviti Pasukan Bomba Sukarela semoga ia tidak bertentangan dengan objektif penubuhan.

b) Menjadi penasihat kepada Jawatankuasa Pengelola dalam mengendalikan Pasukan Bomba Sukarela.

c) Membantu melaksanakan program latihan kebombaan kepada Pasukan Bomba Sukarela.

d) Membuat dan menjalankan pemeriksaan Pasukan Bomba Sukarela untuk mempastikan kemajuan pasukan.

e) Membuat laporan-laporan kepada Ketua Pengarah, Jabatan Bomba Dan Penyelamat Malaysia mengenai kegiatan pasukan yang bercanggah dengan prinsip untuk tindakan pembubaran pasukan tersebut.



11. PERALATAN

11.1	Jenis Peralatan

Peralatan asas yang perlu ada bagi tujuan penubuhan Pasukan Bomba Sukarela adalah seperti berikut:-

a) Sebuah (1) Pam Angkut.
b) Enam (6) gulung hos berukuran 1 ½ x 100’.
c) Dua (2) unit nozzle.
d) Tiga (3) unit hos saksen dan peralatannya.
e) Satu (1) stand pipe dan hydrant key.

11.2	Penempatan Peralatan

Penempatan peralatan kelengkapan hendaklah ditempatkan di tempat-tempat yang strategik, yang mempunyai kemudahan untuk latihan dan selamat.  Tempat-tempat yang dicadangkan adalah seperti berikut:-

a) Rumah sendiri/khas.
b) Balai Raya.
c) Kelab Belia atau Rumah-Rumah Persekutuan.
d) Pondok Rukun Tetangga.
e) Klinik Bidan/Klinik Desa.
f) Lain-lain tempat yang dipersetujui oleh Jawatankuasa Pengelola (persetujuan perlu dicapai).

12. UNIFORM PENGENALAN DIRI

Bagi mengelakkan kesulitan dan salah faham, maka tanda pengenalan diri bagi Pasukan Bomba Sukarela perlu diadakan.  Uniform berikut dicadangkan:-
a) Topi ‘beret’ berwarna merah untuk perbarisan dan kegunaan biasa.

b) Helmet bertanda Bomba Sukarela digunakan semasa latihan dan ketika hadir ke tempat kebakaran.

c) Warna helmet diseragamkan (merah).

d) Baju kemeja lengan panjang daripada kain bomba biru gelap (Line No. NJV 323).

e) Seluar panjang kain warna biru gelap (serupa dengan warna baju).

f) Kasut getah atau kulit ‘combat boot’ warna hitam.

g) Aksesori pakaian seragam tambahan:-

i)	Lanyard		-	warna merah.
ii)	Butang		-	warna Velcro.
iii)	Logo			-	Bomba Sukarela.
iv)	Tali Pinggang		-	warna biru dan jenis yang standard (seperti ATM).
v)	Baju Dalam		-	baju ‘T’

h) Contoh seragam pakaian Pasukan Bomba Sukarela adalah seperti Lampiran ‘F’.

i) Contoh tanda pangkat dan logo/lambing bagi Pasukan Bomba Sukarela adalah seperti Lampiran ‘G’ dan ‘H’.

Catatan : Pembekalan pakaian dan alat kelengkapan adalah tanggungjawab pasukan masing-masing.

Walau bagaimanapun sekiranya pasukan yang tidak mampu memilik uniform tersebut, buat sementara waktu mereka bolehlah menggunapakai pakaian seperti berikut mengikut kemampuan masing-masing:-

a) Baju kemeja lengan panjang sebarang jenis kain warna biru gelap dengan tulisan nama Pasukan Bomba Sukarela di kawasan masing-masing.

b) Seluar panjang kain warna biru gelap serupa dengan warna baju kemeja.

c) Kasut patis getah atau getah warna hitam.

13. PROGRAM LATIHAN

Bagi mempastikan setiap ahli Pasukan Bomba Sukarela mengetahui dan mempunyai kemahiran dalam kebombaan, maka latihan yang khusus dan teratur hendaklah dijalankan.  Berikut adalah program latihan yang perlu diikuti oleh ahli pasukan tersebut:-

13.1	Ahli-Ahli Pasukan Bomba Sukarela dikehendaki mengikuti latihan-latihan asas mengenai kebombaan yang akan dikendalikan oleh Jabatan Bomba Dan Penyelamat Malaysia.

13.2	Setiap ahli Pasukan Bomba Sukarela dikehendaki menghadiri latihan tidak kurang daripada 8 jam dalam tempoh 1 bulan.  Jika tidak, ahli berkenaan dianggap tidak aktif kecuali memberikan sebab-sebab tertentu.

13.3	Latihan dalam mencegah kebakaran sebelum berlaku kebakaran perlu diadakan.
	(Cadangan program latihan adalah seperti Lampiran ‘D’ dan ‘E’)



14. LAPORAN KEBAKARAN

Ketua Pasukan yang menyertai suatu kebakaran hendaklah membuat laporan kebakaran bertulis kepada Pengarah Bomba Dan Penyelamat dengan kadar seberapa segera.  Adalah diingat laporan ini tidak boleh diberikan kepada orang lain selain daripada Jabatan Bomba Dan Penyelamat.  Laporan ini bukanlah laporan kebakaran tersebut tetapi merupakan laporan sokongan kepada jabatan.  Contoh laporan kebakaran adalah sepertu Lampiran ‘C’.























LAMPIRAN ‘A’

Proses Permohonan Penubuhan Pasukan Bomba Sukarela

Permohonan untuk penubuhan Pasukan Bomba Sukarela di Malaysia adalah dikehendaki mengikuti peringkat-peringkat berikut:-

1. Mengemukakan borang permohonan seperti Lampiran ‘A1’ kepada Pengarah, Jabatan Bomba Dan Penyelamat peringkat negeri.

2. Jabatan Bomba Dan Penyelamat (Sekreteriat) peringkat Negeri akan memproses borang permohonan.

3. Setelah borang permohonan diproses dan jabatan akan mengemukakan boring permohonan tersebut kepada Pejabat Pendaftaran Pertubuhan Negeri untuk mendapatkan kelulusan.

4. Setelah mendapat kelulusan permohonan dari Pejabat Pendaftaran Pertubuhan kemudian akan dimaklumkan kepada pasukan yang berkaitan.

5. Jabatan Bomba Dan Penyelamat (Sekreteriat) peringkat Negeri akan merekodkan dan memaklumkan kepada Sekreteriat Pusat.  Maklumat penting yang harus dikemukakan adalah nama, alamat, jumlah ahli, tarikh diluluskan serta kemudahan pemadaman pasukan.

6. Sekreteriat Pusat akan merekodkan penubuhan pasukan tersebut.






CARTA ALIRAN MEMPROSES PERMOHONAN
PENUBUHAN PASUKAN BOMBA SUKARELA

 (
MULA
)



 (
Mengemukakan Borang Permohonan Kepada Pengarah Bomba Negeri
)



 (
Jabatan Bomba Dan Penyelamat Negeri Memproses Permohonan
)



 (
Jabatan Bomba Dan Penyelamat Negeri Mengemukakan Permohonan Kepada Pejabat Pendaftaran Pertubuhan Negeri.
)


 (
Proses Semula Oleh JBPM Negeri Dan Maklumkan
)







 (
Diproses Oleh Pejabat Pendaftaran Pertubuhan
)
 (
Tidak
)


 (
Lulus
)
 (
JBPM Negeri Memaklumkan Keputusan Kepada Pasukan Dan Ibu Pejabat JBPM
)




 (
Ibu Pejabat JBPM Merekod, Menyelaras Serta Perakuan Penubuhan Pasukan.
)






 (
TAMAT
)



LAMPIRAN ‘A1’

PERMOHONAN BAGI PENDAFTARAN PERTUBUHAN

KEPADA:

PENDAFTAR PERTUBUHAN

Sebagaimana yang dikehendaki oleh Seksyen 6 Akta Pertubuhan 1966, kami dengan ini membuat permohonan untuk mendaftarkan penubuhan yang butir-butirnya diberi di bawah ini.

2.	Butir-Butir mengenai pertubuhan itu ialah:
	
(1) nama ……………………………………………………………………………………………….…….
……………………………………………………………………………………………………………

(2) alamat-

(a) tempat urusan …………………………………………………………………………………..
…………………………………………………………………………………………………….

(b) alamat pos ……………….………………………………………………………………………
…………………………………………………………………………………………………….

(3) penubuhan pertubuhan (sila sertakan dua salinan minit mesyuarat penubuhan pertubuhan itu) (Huraian 3) –

(a) tarikh ditubuhkan ……………………………………………………………………………….

(b) Bilangan orang yang menghadiri mesyuarat penubuhan pertubuhan itu  
…………………………………………………………………………………………………….

(4) Bilangan anggota dalam daftar anggota pada masa ini …………………………………………..
……………………………………………………………………………………………………………

(5) (a)	adakah pertubuhan ini pernah didaftarkan sebelum ini di bawah Akta Pertubuhan 1966? ….………………………………………………………………………………………….

	(b)	nombor pendaftaran dahulu (jika ada) ……………………………………………………….

(6) Adakah pertubuhan ini menggunakan apa-apa bendera, lambing, lencana atau warna atau apa-apa tanda lain (Huraian 4) ?

(7) Jumlah wang – 

(a) Yang telah diterima semenjak ditubuhkan …………………………………………………..
(b) Yang telah dibelanjakan semenjak ditubuhkan ………………………………………………
(c) Yang berbaki dalam tangan pada masa ini ………………………………………………….
(d) Yang berbaki dalam bank …………………………………………………… dan nama bank ………………………………………………………………………………………………
(8) Adakah pertubuhan menggunakan apa-apa –
(a) Buku yuran ? …………………………………………………………………………………….
(b) Buku tunai ? …………………………………………………………………………………….
(c) Buku resit ? ……………………………………………………………………………………..

(9) Tahun kewangan pertubuhan bermula pada ………………………………………………………..
…………………………………………………………………………………………. tiap-tiap tahun.

(10) Butir-butir mengenai harta tak alih yang dipunyai dan/atau yang dipajak kecil oleh pertubuhan adalah seperti berikut:

	Tempat		No. Hakmilik	Maksud digunakan (Huraian 5)

…………………………………………………………………………………………………………….
……………………………………………………………………………………………………………. (sertakan dua salinan fotostat dokumen hakmilik harta tak alih yang dipunyai oleh pertubuhan)

3.	Enam salinan senarai pemegang-pemegang jawatan pertubuhan yang mengandungi butir-butir berikut adalah dikemukakan bersama-sama ini:

	Nama (termasuk apa-apa nama lain, jika ada), dan di dalam huruf Cina jika berkenaan, nombor kad pengenalan pendaftaran Negara, tarikh lahir, tempat lahir dan pekerjaan pemegang-pemegang jawatan, nama dan alamat majikan pemegang-pemegang jawatan dan alamat rumah pemegang-pemegang jawatan serta jawatan yang dipegang oleh mereka (Huraian 6).

4.	Enam salinan diperakui perlembagaan/kaedah-kaedah* pertubuhan di dalam Bahasa Malaysia/Bahasa Inggeris* adalah dikemukakan bersama-sama ini (Huraian 7).

5.	Kami memperakui bahawa pada sepanjang pengetahuan dan kepercayaan kami maklumat yang diberi di dalam permohonan ini adalah benar dan betul pada tiap-tiap butir.


Bertarikh pada ……………haribulan………………., 20…………

							Kami,

 (
Stem
b
erharga
RM30.00
h
endaklah
d
ilekatkan
d
i sini
)								(Tandatangan)………………………………………………..
								(Nama)………………………………………………………...
								(Jawatan)……………………………………………………..

								(Tandatangan)………………………………………………..
								(Nama)………………………………………………………...
								(Jawatan)……………………………………………………..



* Potong yang mana tidak berkenaan
Lampiran ‘B’




PASUKAN BOMBA SUKARELA



BORANG PERMOHONAN UNTUK MENJADI AHLI PASUKAN BOMBA SUKARELA



Adalah dengan hormatnya saya yang bernama …………………………………………………………………..

No.  Kad Pengenalan ………………..…………………………………………… memohon untuk menjadi ahli

Pasukan Bomba Sukarela kawasan ………………………………………………………………………………..

Butir-Butir diri saya adalah seperti berikut :-


Tarikh Lahir : ………………………. Umur : ……………… Tempat Lahir : …………………….……………….

Taraf Perkahwinan : …………………………………………………………………………………………………

Pekerjaan : ………………………………………….. Nama dan Alamat Majikan : …………………………….

………………………………………………………………………………………………………………………….

Alamat Rumah : ……………………………………………………………………………………………………….

………………………………………………………………………………………………………………………….

No. Telefon Rumah : ………………………………… No. Telefon Pejabat : ……………………………………

Kelulusan Pelajaran : ………………………………………………………………………………………………..

Pengalaman Kebombaan : ………………………………………………………………………………………….

…………………………………………………………………………………………………………………………..

Lesen Kereta / Lori :  Ada/Tiada * / No. Lesen : …………………………. Kelas : …………………………….



Saya mengakun iaitu jika saya diterima menjadi ahli saya akan patuh kepada semua peraturan dan arahan pasukan.




Tarikh : …………………………………………….	Tandatangan : ……………………………………………….



Lampiran ‘C’


LAPORAN KEBAKARAN PASUKAN BOMBA SUKARELA


NO. LAPORAN : ……………………………………………...



HAL PANGGILAN


TARIKH : ………………………………………

MASA : …………………………………………

JENIS KEBAKARAN/KECEMASAN : ………………………………………………………………………………

ALAMAT TEMPAT KEJADIAN : …………………………………………………………………………………….

…………………………………………………………………………………………………………………………..



KENYATAAN KEBAKARAN


1. RINGKASAN KEBAKARAN/KECEMASAN : ……………………………………………………………….

…………………………………………………………………………………………………………………..

…………………………………………………………………………………………………………………..

……………………………………………………………………………………………………………………


2. KEADAAN KEBAKARAN/KECEMASAN SEMASA MULA-MULA SAMPAI DI TEMPAT KEJADIAN:

……………………………………………………………………………………………………………………

……………………………………………………………………………………………………………………

……………………………………………………………………………………………………………………


3. TINDAKAN PASUKAN APABILA SAMPAI DI TEMPAT KEJADIAN:

……………………………………………………………………………………………………………………

……………………………………………………………………………………………………………………

……………………………………………………………………………………………………………………


4. KELUARAN KERETA BOMBA DAN ANGGOTA:


Kereta Bomba				No. Pendaftaran		Masa

…………………………………			……………………………..	…………………………

…………………………………			……………………………..	…………………………

…………………………………			……………………………..	…………………………


Nama Anggota : ………………………………………………………………………………………………..

……………………………………………………………………………………………………………………


5. KEMATIAN/KECEDERAAN:

……………………………………………………………………………………………………………………

……………………………………………………………………………………………………………………


6. HARTA BENDA YANG DISELAMATKAN:

……………………………………………………………………………………………………………………

……………………………………………………………………………………………………………………


7. PUNCA KEBAKARAN : ……………………………………………………………………………………….




NAMA PELAPOR : ………………………………………………….

TANDATANGAN : ….……………………………………………….

















Lampiran ‘D’


PROGRAM LATIHAN PASUKAN BOMBA SUKARELA


TEORI

1. ASAS SAINS KEBAKARAN TERMASUK PERKARA-PERKARA BERIKUT:

1.1 Udara.
1.2 Bahangan.
1.3 Bahan Pembakar.
1.4 Spontaneous Combustion.
1.5 Letupan.
1.6 Api Tidak Meletup.
1.7 Api Biasa.

2. PRINSIP-PRINSIP MEMADAM KEBAKARAN:

2.1 Penyejukan.
2.2 Melaparkan.
2.3 Menyelimutkan.

3. CARA-CARA API MEREBAK:

3.1 Pengaliran.
3.2 Bahangan.
3.3 Olakan.
3.4 Kombinasi Ketiga-Tiga Di Atas.

4. KELAS-KELAS API MEREBAK:

4.1 Kelas A – Pepejal.
4.2 Kelas B – Cecair.
4.3 Kelas C – Elektrik.
4.4 Kelas D – Logam.

5. ALAT PEMADAM API/ALAT MUDAH ANGKUT:

5.1 Jenis-Jenis Alat Pemadam Api.
5.2 Kegunaan Tiap-Tiap Jenis.
5.3 Cara-Cara Menggunakan.
6. ALAT PASANGAN TETAP (ASAS):

6.1 Tujuan.
6.2 Penggunaan Tiap-Tiap Jenis.
6.3 Cara-Cara Menggunakan.

7. PENCEGAHAN KEBAKARAN:

7.1 Mancis.
7.2 Rokok.
7.3 Pelita.
7.4 Ubat Nyamuk.
7.5 Alat-Alat Letrik.
7.6 Penggunaan LPG.
7.7 Bunga Api.
7.8 Alat-Alat Mekanikal.
7.9 Stor.
7.10 Bahan Kimia Merbahaya.
7.11 Dapur Memasak.

8. BAHAYA-BAHAYA API:

8.1 Kepada Manusia.
8.2 Kepada Isi Kandungan (Harta Benda).
8.3 Kepada Bangunan.














Lampiran ‘E’


PROGRAM LATIHAN PASUKAN BOMBA SUKARELA


PRAKTIKAL


1. HOS:

1.1 Pengenalan Kepada Hos.
1.2 Cara-Cara Memiku Hos.
1.3 Cara-Cara Membentang Dan Menggulung Hos.
1.4 Cara-Cara Penjagaan Hos.

2. KAWAD H1, H2, H3, H4:

2.1	Pengenalan Kepada Alat-Alat Yang Digunakan.
2.2	Perlaksanaan Kawad-Kawad Tersebut.

3. PAM:

3.1	Perkara-Perkara Yang Perlu Dilakukan Sebelum Menghidupkan Pam.
3.2	Pengujian Pam.
3.3	Penyelenggaraan Pam.

4. KAWAD PAM:

4.1	Peralatan Yang Digunakan.
4.2	Kawad Pam Menggunakan Pili Bomba.
4.3	Kawad Pam Menggunakan Air Terbuka.

5. OPERASI MELAWAN KEBAKARAN:

5.1	Cara-Cara ‘Fire-Break’ Dilakukan.
5.2	Cara-Cara Memadam Kebakaran Rumah.
5.3	Cara-Cara Menyelamatkan Mangsa.
5.4	Cara-Cara Memadam Kebakaran Lalang Dan Lain-Lain.

